ՀԻՄՆԱՎՈՐՈՒՄ
<<ՄԻԱՎՈՐՎԱԾ ԱԶԳԵՐԻ ԿԱԶՄԱԿԵՐՊՈՒԹՅԱՆ ԱՂԵՏՆԵՐԻ ԳՆԱՀԱՏՄԱՆ ԵՎ  ՀԱՄԱԿԱՐԳՄԱՆ ՀԱՄԱԿԱՐԳԻՆ (ՄԱԿԱԳՀ) ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՆԴԱՄԱԿՑՈՒԹՅԱՆ ՀԱՍՏԱՏՄԱՆ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ


Հայաստանի Հանրապետությունը միացել է Միավորված ազգերի կազմակերպության Գլխավոր ասամբլեայի 1971թ. դեկտեմբերի 14-ի <<Աջակցություն տարերային և այլ արտակարգ իրավիճակների դեպքում>>  XXVI, 1991թ. դեկտեմբերի 19-ի<<Միավորված ազգերի արտակարգ իրավիճակների մարդասիրական աջակցության համակարգման հզորացում>> 46/182, 1981թ. դեկտեմբերի 17-ի <<Տարերային աղետների և աղետային իրավիճակների արձագանքման Միավորված ազգերի համակարգի հնարավորությունների հզորացում>> 36/225, 1986թ. դեկտեմբերի 8-ի<<Միավորված ազգերի աղետների օգնության համակարգողի գրասենյակ>> 41/201, 1990թ. դեկտեմբերի 21-ի <<Միավորված ազգերի աղետների օգնության համակարգողի գրասենյակի հզորացում>> 45/221, 1997թ.  սեպտեմբերի 11-ի <<Միավորված ազգերի բարեփոխում, ձեռնարկվող միջոցառումներ և առաջարկություններ: 1998-1999թթ. համար առաջարկված ծրագրի բյուջե>> A/52/303, 1998թ. հունվարի 9-ի <<Միավորված ազգերի թարմացում - բարեփոխումների ծրագիր>>  A/RES/52/12B, 1998թ. հուլիսի 16-ի <<Տնտեսական և սոցիալական խորհրդի (ECOSOCC) եզրակացություն>> E/1998/L.15, 2002թ. դեկտեմբերի 16-ի <<Միջազգային քաղաքային որոնողափրկարարական խմբերի արդյունավետության և համակարգման ուժեղացում>> 57/150 բանաձևերին: Այդ բանաձևերով  նախատեսվում է նշանակել աղետների օգնության համակարգող, ով անմիջականորեն կզեկուցի Գլխավոր քարտուղարին և իրավասու կլինի իր անունից: Նախատեսվում է մոբիլիզացնել, առաջնորդել և համակարգել ՄԱԿ-ի համակարգի տարբեր կազմակերպությունների` տուժած երկրի կողմից ներկայացված աղետի օգնության հայտին արձագանքման գործողությունները, օժանդակել տուժած երկրի կառավարությանը` գնահատելու օգնությունը և այլ կարիքները, ինչպես նաև սահմանել առաջնայնություններ այդ կարիքներից, տարածել այդ տեղեկությունը հնարավոր դոնորներին և այլոց, ինչպես նաև ծառայել որպես անցակետ արտաքին օգնության բոլոր աղբյուրներից  տրամադրվող կամ պլանավորված օժանդակության համար: Ակնկալվում է, որ աղետների օգնության համակարգողը պետք է կապ հաստատի ՄԱԿ-ի անդամ երկրների կառավարությունների կամ մասնագիտացված գործակալությունների անդամ երկրների կամ միջազգային ատոմային էներգիայի գործակալության անդամ երկրների կառավարությունների հետ արտակարգ իրավիճակներում այնպիսի հասանելի օգնության վերաբերյալ, ինչպիսիք են` սննդամթերքը, դեղորայքը, անձնակազմը, տրանսպորտային միջոցները և հաղորդակցությունը, ինչպես նաև յուրաքանչյուր առանձին աղետի պլանավորման և պատրաստվածության վերաբերյալ խորհրդատվությունն երկրներին:  

2009թ. հունիս ամսին Շվեյցարիայի Լոզան քաղաքում Միավորված ազգերի կազմակերպության կողմից կազմակերպված Միավորված ազգերի կազմակերպության աղետների գնահատման և համակարգման (ՄԱԿԱԳՀ, UNDAC) թիմի նախնական դասընթացին մասնակցել  և դասընթացը հաջողությամբ ավարտել են ՀՀ արտակարգ իրավիճակների նախարարության Հայաստանի փրկարար ծառայության տարածքների և բնակչության պաշտպանության վարչության պետ, փ/ծ գնդապետ Հովհաննես Եմիշյանը և օպերատիվ կառավարման վարչության պետի տեղակալ, փ/ծ փոխգնդապետ Արտավազդ Դավթյանը: 

Հաշվի առնելով նրանց աշխատանքային փորձը, կրթությունը և վերոնշյալ դասընթացին  մասնակցությունը` Միավորված ազգերի կազմակերպության կողմից Հայաստանի փրկարար ծառայության երկու ներկայացուցիչներին շնորհվել է աղետների գնահատման և համակարգման փորձագետի որակավորում և տրվել ՄԱԿ-ի փորձագետի վկայագրեր: Դա նախատեսում է նրանց մասնակցությունը ՄԱԿ-ի աղետների գնահատման և համակարգման խմբերի աշխատանքներին` ամբողջ աշխարհում տեղի ունեցող աղետներին արձագանքելու, միջազգային մարդասիրական արձագանքման համակարգման հարցում ՄԱԿ-ին և ազգային իշխանություններին օժանդակելու նպատակով: 
ՄԱԿ-ի աղետների գնահատման և համակարգման թիմի կազմում և ՄԱԿ-ի հովանու ներքո խոշոր աղետների արձագանքմանը մասնակցությունը կնպաստի Հայաստանի Հանրապետության դերի և հեղինակության բարձրացմանը, հնարավորություն կընձեռնի մեր ներդրումն ունենալ համաշխարհային փրկարարական շարժման մեջ, հաղորդակցվել համաշխարhային փրկարարական փորձին և  կիրառել այն Հայաստանում: 
Համաձայն Ժնևի Մարդասիրական գործերի համակարգման գրասենյակի ԱԻ ծառայությունների մասնաճյուղի Դաշտային համակարգման աջակցության բաժնի պատասխանատու սպա Ջեսպեր Հոլմեր Լունդի 2010թ. փետրվարի 9-ի նամակի` Հայաստանի Հանրապետության կառավարությունից չի պահանջվում կատարել 50.000 դոլար տարեկան անդամավճար ՄԱԿ-ի Մարդասիրական գործերի համակարգման գրասենյակի հաշվին ՄԱԿԱԳՀ համակարգին Հայաստանի անդամակցության համար և, որ Ռուսաստանի Դաշնության արտակարգ իրավիճակների նախարարությունը յուրաքանչյուր կոնկրետ դեպքում կքննարկի ՄԱԿԱԳՀ առաքելություններին և ուսուցումներին ՀՀ ԱԻՆ 2 ներկայացուցիչների ճանապարհի և կացության ֆինանսավորման հարցը:

